
Shivastutishlokasamnayanam 8

శివస్తుతిశ్లోకసంనయనమ్  ౮

- వైద్యనాథస్థలమాహాత్మ్యాన్తర్గతమ్    -

సూత ఉవాచ ।
సామ్బం సదాశివం ధ్యాత్వా కాలకణ్ఠముమాపతిమ్  ।
శరచ్చన్ద్రసమాకారముఖమణ్డలశోభితమ్   ॥ ౧.౨౮॥
త్రిణేత్రం   పఞ్చవక్త్త్రం  చ చన్ద్రలేఖాశిఖామణిమ్  ।
చారునాసాపుటం రమ్యం విద్రుమోష్ఠవిరాజితమ్   ॥ ౧.౨౯॥
విభూత్యా పాణ్డరం  శమ్భుం కటాక్షైః కాఙ్క్షితార్థదైః    ।
వాచామగోచరీభూతమహిమానం జగత్పతిమ్ ॥ ౧.౩౦॥
గౌరీ ఉవాచ ।
నమస్తే దేవదేవేశ నమస్తే భక్తవత్సల  ।
నమస్తే జగదీశాన నమస్తే దివ్యమఙ్గల  ॥ ౩.౩౫॥
జయ దేవ మహాదేవ జయ సర్వజగత్పతే । ౩.౩౬.౧
అగస్త్య ఉవాచ ।
విశ్వేశ్వరం మహాదేవం విరూపాక్షం దయానిధిమ్ ।
అభ్యర్చ్య దేవదేవేశమఖణ్డానన్దవిగ్రహమ్    ॥ ౫.౧౬॥
యత్ర దేవో మహాదేవో జన్తూనాం  సర్వదా పునః ।
తారకబ్రహ్మ  సర్వేషాముపదేష్టా విరాజతే ॥ ౫.౧౭॥
బ్రహ్మా  ఉవాచ ।
వైద్యనాథ  మహాదేవ మణిమన్త్రౌషధేశ్వర  ॥ ౭.౩౯.౨
నమస్తే దేవదేవేశ భక్తవత్సల తే నమః । ౭.౪౦.౧
శ్రీరామ  ఉవాచ ।
కృష్ణశ్రీగన్ధకణ్ఠీశ     నమో గౌరీపతే శివ ।

నృత్తసున్దర  శమ్భో తే నమస్తే భక్తవత్సల  ॥౯.౩౫॥
నమస్తుభ్యం నమస్తుభ్యం నమస్తుభ్యం దయానిధే ।౯.౩౬.౧॥
సిద్ధాః  ఉచుః ।
దేవదేవ మహాదేవ పరమేశ్వర తే నమః ॥ ౧౦.౫.౨॥
నమస్తుభ్యం నమస్తుభ్యం నమస్తుభ్యం దయానిధే । ౧౦.౩౨.౧
వేదవేద్య కృపాధార జగన్మూర్తే శుభప్రద  ।
అనాదివైద్య  సర్వజ్ఞ నమస్తే భక్తవత్సల  ॥ ౧౦.౨౯॥
సర్వలోకమహేశాన కలిపాపప్రణాశన  ।
నిర్గుణాకార  చిద్రూప  జ్ఞానదాయక  తే నమః ॥ ౧౦.౩౦॥
గృధ్రేశ  ఉవాచ ।
వైద్యనాథ  మహాదేవ నమస్తే భక్తవత్సల  ।
విధివిష్ణుమునీన్ద్రాద్యైః    అర్చ్యమానపదామ్బుజ ॥ ౧౧.౮౬॥
గఙ్గాధర  జగన్మూర్తే చన్ద్రవహ్న్యర్కలోచన  ।
పినాకపాణే విశ్వేశ భిషగీశ నమోఽస్తు తే ॥ ౧౧.౮౭॥
అప్రమేయ  జగన్నాథ నీలకణ్ఠ మహేశ్వర ।
వేదవేద్య కృపాధార జగన్మూర్తే శుభప్రద  ॥ ౧౧.౮౮॥
అనాదివైద్య  సర్వజ్ఞ త్వచికిత్సాచికిత్సక ।
మదనాన్తక గౌరీశ భిషగీశ నమోఽస్తు తే ॥ ౧౧.౮౯॥
॥ ఇతి వైద్యనాథస్థలమాహాత్మ్యాన్తర్గతం    శివస్తుతిశ్లోకసంనయనం  సమ్పూర్ణమ్  ॥

Notes:

The Śloka-s శ్లోకాః  eulogizing Śiva శివ; that eventuate sporadically in various Adhyāya-

sఅధ్యాయాః of VaidyanāthaSthalaMāhātmyam వైద్యనాథస్థలమాహాత్మ్యమ్  , are collated

on this page.

